
КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

2003-2004 воясö Коми Республикаын оланiн да коммунальнöй 

 комплекс тöвся условиеясын уджкежлö дасьтöм кузя

 ведомствокостса комиссия котыртöм йылысь

2003-2004 воясö Коми Республикаын оланiн да коммунальнöй комплекс тöвся условиеясын ас кадö удж кежлö дасьтöм кузя Коми Республикаса министерствояскöд да  олöмö пöртысь власьт мукöд органкöд сöгласуйтöм удж нуöдöм могысь Коми Республикаса Правительство шуис:

1. 2003-2004 воясö Коми Республикаын оланiн да коммунальнöй комплекс тöвся условиеясын удж кежлö дасьтöм кузя котыртны ведомствокостса комиссия да 1 №-а содтöд серти вынсьöдны сэтчö пырысьясöс.

2. Вынсьöдны 2003-2004 воясö Коми Республикаын оланiн да коммунальнöй комплекс тöвся условиеясын удж кежлö дасьтöм кузя ведомствокостса комиссия йылысь положение 2 №-а содтöд серти.

Коми Республикаса Юралысь   




В. Торлопов

Сыктывкар

2003 вося сентябр 23 лун

211 №

Вудж. Ануфриева, 6 002 пас

Вынсьöдöма

Коми Республикаса Правительстволöн

2003 во сентябр 23 лунся 211 №-а шуöмöн

(1 №-а содтöд)

2003-2004 воясö Коми Республикаын оланiн да коммунальнöй комплекс тöвся условиеясын удж кежлö дасьтöм кузя 

ведомствокостса комиссияö

пырысьяс

Левицкий Н.В.
-
Коми Республикаса Юралысьöс медводдза вежысь (Комиссияса юрнуöдысь)

Орда П.А.
-
Коми Республикаса Юралысьöс вежысь (Комиссияса юрнуöдысьöс вежысь)

Кынев Ю.Г.
-
Коми Республикаса архитектура, стрöитчöм, коммунальнöй  овмöс да энергетика министерстволöн оланiн, коммунальнöй да энергетика овмöс уджöдан юкöнса начальник (Комиссияса секретар)

                   Комиссияса членъяс:

Бибиков В.С.
-
Коми Республикаса архитектура, стрöитчöм, коммунальнöй овмöс да энергетика кузя министр

Быковская Л.И.
-
Коми Республикаса удж да йöзлы отсöг сетöм кузя министр

Гайзер В.М.
-
Коми Республикалöн сьöм овмöсса министр

Изъянов А.Т.
-
Коми Республикаса йöзöс велöдöм да вылыс тöдöмлунъяс кузя министр

Иевлев Ю.Д.
-
Россияса госгортехдöзьöр Печора округлöн веськöдланiнса öпаснöй производственнöй объектъяс бöрся видзöдöм кузя Сыктывкарса юкöнлöн начальник (сёрнитчöм серти)

Наместников Б.Е.
-
«Комигаз» ВАК-лöн генеральнöй директор ( сёрнитчöм серти)

Нечаева Э.В.
-
Коми Республикаса йöзлысь дзоньвидзалун видзöм кузя министр

Низовцев Г.Ф.
-
Коми Республикаса видз-му овмöс да сёян-юан кузя министр

Нуйкин А.Ф.
-
Коми Республикаын войтырöс доръян да виччысьöмторйысь видзан комитетса веськöдлысь

Симаков М.Д.
-
«Коми Республикаса государственнöй дöзьöр энергетическöй инспекция» федеральнöй государственнöй учреждениелöн начальник (сёрнитчöм серти)

Смекалов М.А.
-
«Комиэнерго» АЭК» ВАК-лöн генеральнöй директор (сёрнитчöм серти)

Стукалов И.Е.
-
Коми Республикаса экономика сöвмöдöм кузя министр

Чайников С.П.
-
«Коми Республикаын биару вузалöм кузя региональнöй компания» ИКК-лöн генеральнöй директор (сёрнитчöм серти)

Вынсьöдöма

Коми Республикаса Правительстволöн 

2003 во сентябр 23 лунся 211 №-а шуöмöн

(2 №-а содтöд)

 2003-2004 воясö Коми Республикаын оланiн да коммунальнöй комплекс тöвся условиеясын удж кежлö дасьтöм кузя 

ведомствокостса комиссия йылысь

положение

           1. 2003-2004 воясö Коми Республикаын оланiн да коммунальнöй комплекс тöвся условиеясын удж кежлö дасьтöм кузя ведомствокостса комиссия (водзö – Комиссия) котыртсьö Коми Республикаса министерствояскöд да олöмö пöртысь власьт мукöд органкöд сöгласуйтöм удж нуöдöм могысь, медым дасьтыны  2003-2004 воясö Коми Республикаын оланiн да коммунальнöй комплекс тöвся условиеясын ас кадö удж кежлö.

         2. Комиссия аслас уджын кутчысьö Россия Федерацияса Оланподулö, федеральнöй оланпасъясö да Россия Федерацияса мукöд нормативнöй правовöй актö, Коми Республикаса Оланподулö, Коми Республикаса оланпасъясö да Коми Республикаса мукöд нормативнöй правовöй актö, а сiдзжö тайö Положениеö.

       3. Комиссияö пырысьясöс вынсьöдö да вежö Коми Республикаса Правительство.

        4. Комиссиялöн медшöр могъяс:

        координируйтны 2003-2004 воясö оланiн да коммунальнöй комплексса предприятиеяс, социальнöй да олан юкöнъясса объектъяс тöвся условиеясын удж кежлö дасьтöм кузя Коми Республикаса министерствояслысь да мукöд олöмö пöртысь власьт органлысь удж;

         сетны индöм пöрадок серти 2003-2004 воясö Коми Республикаын оланiн да коммунальнöй комплекс тöвся условиеясын ас кадö удж кежлö дасьтöм кузя да 2003-2004 воясö Коми Республикаын оланiн да коммунальнöй комплекс дасьтан мероприятиеяслысь комплекснöй план лöсьöдöм кузя Коми Республикаса Правительстволысь 2003 во июнь 9 лунся 197-р №-а тшöктöм олöмö пöртöм кузя вöзйöмъяс;

        анализируйтны да донъявны оланiн да коммунальнöй овмöсса объектъяс вылын, социальнöй да олан юкöнъясын ломтысян кад кежлö дасьтысян уджъяс нуöдöм, а сiдзжö артмöм юалöмъяс öдйö решитöм могысь пыртны индöм пöрадок серти вöзйöмъяс. 

      5. Могъяссö олöмö пöртöм вылö комиссиялöн эм право:

        корны да босьтны индöм ногöн Коми Республикаса министерствояссянь да мукöд олöмö пöртысь власьт органсянь, мукöд государственнöй органсянь, меставывса асвеськöдлан органъяссянь да организацияяссянь веськöдлысьяссянь ас компетенция серти  юöр да материалъяс;

       индöм ногöн сёрнитчöм серти корны асланыс заседаниеяс вылö Коми Республикаса министерствоясöс петкöдлысьясöс да мукöд олöмö пöртысь власьт органöс, меставывса асвеськöдлан органъясöс, организацияясöс петкöдлысьясöс;

        индöм ногöн асланыс заседаниеяс вылын ас компетенцияын  босьтны организацияяслöн юрнуöдысьяслысь юöр;

       индöм ногöн ас компетенцияын сетны вöзйöмъяс Коми Республикаса Правительстволы видлалöм вылö.

       6. Комиссиялöн уджалан форманас лоö заседание. Комиссиялöн заседаниеяс лыддьыссьöны правомочнöйöн, сэтчö кö волöны джынсьыс унджыкöн. Комиссиялысь заседаниеяссö нуöдö Комиссияса веськöдлысь,   абу кö, сылöн корöм серти – сiйöс  вежысь пиысь öти. Комиссиялöн решениеяс примитсьöны заседание вылö волысь комиссияö пырысьяслöн унджык гöлöсöн. Кор гöлöсыс лоö öтмында, решайтан гöлöс правосö кутö Комиссияса веськöдлысь, абу кö – заседание вылын Комиссияса веськöдлысьöс вежысь.

        7. Комиссиялöн заседание нуöдсьö колана дырйи, но кварталнас кыкысь оз гежöдджыка.

       8. Комиссиялысь решениеяс  оформитöны сёрнигижöдö, а колана дырйи Комиссиялöн решение оформитсьö Коми Республикаса Правительстволöн решение балаö, кодъяс лöсьöдöм ногöн видлалöм вылö сетсьöны Коми Республикаса Правительстволы.

        9. Комиссиялöн уджöн веськöдлö сылöн веськöдлысь, абу кö,  сылöн тшöктöм серти – Комиссияса веськöдлысьöс вежысь.

        Комиссияса веськöдлысь:

        вынсьöдö Комиссиялысь уджалан план, кодi  примитсьö Комиссиялöн заседание вылын, нуöдö Комиссиялысь заседаниеяс, видзöдö Комиссиялöн уджалан планлысь решениеяс примитöм да вынсьöдöм бöрся;

       лöсьöдö Комиссиялöн заседаниеяслысь сёрнитанторъяс Комиссияö пырысьяслысь вöзйöмъяс тöд вылын кутöмöн;

       индöм ногöн сетö Коми Республикаса Правительстволы видлалöм вылö Комиссияö  персональнöй пырысьяс  кузя вöзйöмъяс;

       кырымалö Комиссиялöн заседаниеяслысь сёрнигижöдъяс.

       Комиссиялöн секретар:

       оформитö Комиссиялöн заседаниелысь сёрнитантор балаяс, нуöдö Комиссиялöн заседаниелысь сёрнигижöдъяс  да найöс оформитö;

       видзö да обработайтö Комиссиялысь документъяс. 

